
He rauemi aromatawai ā-roto Pāngarau 1.1B v1 mō te Paerewa Paetae 91026
TĀ TE ĀKONGA WHĀRANGI


He Rauemi Aromatawai ā-Roto - KUA MŌNEHU
Paerewa Paetae Pāngarau 91026: Te whakamahi whakaaro tau whaitake hei whakaoti rapanga.
Te Kaupapa Ako: Pāngarau 1.1B v1
Te Ingoa o te Rauemi: Te Whakarite Hararei
Whiwhinga: 4
Tohutohu mā te Ākonga
Te Horopaki

E whakarite ana a Huia rāua ko Mikaere i tā rāua hararei ki Ingarangi. E 3 marama te roa ki reira noho ai, ā, ko tētahi wāhanga o te hararei, ko te haere ki Wīwī me Pāniora mā runga pahi mō te 3 wiki.

Ko tā rāua whakapae, ka eke ki te $240 tā rāua whakapaunga moni mō ia rā e noho ana rāua ki Ingarangi, hāunga ngā rā e tirotiro haere ana i ngā whenua o Wīwī me Pāniora. (Kua whakatau tata te $240 ki te $20 e pātata ana.)

E $850 i te wiki te utu ka riro i a Huia i tana mahi. Ka penapena ia i te [image: image2.png]


  o tēnei moni i ia wiki, hei utu i tā rāua hararei.

E $790 i te wiki te utu ka riro i a Mikaere i tana mahi. Ka penapena ia i te 35% o tēnei moni i ia wiki, hei utu i tā rāua hararei.

E $2,500 hei utu i te waka rererangi mō te tangata kotahi kia haere ki Ingarangi, me te tāpiritanga tāke hokohoko 15% (GST).

E £2,000 (pauna Ingarangi) hei utu i te haere mā runga pahi ki ngā whenua o Wīwī me Pāniora, mō te tangata kotahi, mō te 3 wiki.

Ko te pāpātanga whakawhiti moni: $1 Aotearoa = £0.4931 Ingarangi.
Hei Mahi

1 Whiriwhiria te rahi o te pūtea hei utu i tā rāua hararei.

2 Whiriwhiria te roa o te wā hei penapena i tēnei pūtea.

3 Whakaaturia ngā whiriwhiringa katoa, me ngā whakamārama i te taha
.

Taunakitanga: Pāngarau 91026 Te Whakarite Hararei

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	E tutuki ai te taumata o te paetae, ka whakamahi whakaaro tau whaitake te ākonga hei whakaoti i ētahi wāhanga o tēnei ngohe. Arā:

· te whiriwhiri me te whakamahi i ētahi tikanga tau whānui;
· te whakaatu mōhiotanga ki ngā huatau me ngā kupu pāngarau e hāngai ana; 
· te whakamārama i ngā otinga mēnā kotahi e rua rānei ngā mahi o roto i te tikanga i whakamahia ai.

Kia toru, nui ake rānei ngā tikanga hei whakamahi mā te ākonga, hei whakaoti i ētahi wāhanga o tēnei ngohe aromatawai. 

He pai noa iho ngā hapa iti me ngā taurangitanga ka hua mai i ngā whakaawhiwhinga.

Kaua te ākonga e raru mēnā ka whakamahia te otinga hē o tētahi tātaitanga i roto i ngā tātaitanga o muri ake.

E huaki ana tēnei ngohe hei wetewete mā te ākonga. Hei tauira, ākene pea ka whakaputa otinga i runga i te whakaaro ka wehe kē te penapena moni a Huia rāua ko Mikaere.
Hei tauira o ētahi tikanga tau e hāngai ana ki tēnei ngohe:

Te tātai i te ōrau o tētahi rahinga:


35% o te $790 = $276.50

Te tātai i te hautanga o tētahi rahinga:

 x 850 = 340

Te whakamahi pāpātanga hei whakawhiti rahinga 


GB£ ki te NZ$ 


GB£2000 = NZ$ (2000 ÷ 0.4931) = NZ$4056

Te tātai utu me te tāpiritanga o te GST (tāke hokohoko)

$2500 x 1.15 = $2875


	E tutuki ai te taumata o te kaiaka, ka whakamahi whakaaro tau whaitake te ākonga hei whakaoti i tēnei ngohe, me te whai wāhi mai o te whakaaro tūhonohono.  Arā:

· te whiriwhiri me te whakatutuki i te raupapatanga mahi arorau; 
· te tūhono i ētahi huatau rerekē, i ētahi whakaahuahanga rerekē rānei;
· te whakaatu māramatanga ki ngā huatau e hāngai ana;
· te hanga me te whakamahi tauira;

me te tūhono i ngā otinga ki te horopaki, te whakamahi rānei i ngā kīanga pāngarau e hāngai ana hei whakawhitiwhiti whakaaro.
He pai noa iho ngā paku taurangitanga, pērā i te tātai i te maha o ngā rangi e noho atu ana ki Ingarangi.

E tika ana kia whakaputa te ākonga i tana otinga. Ka tino tirohia te raupapatanga arorau o ōna whakaaro me āna whakamārama pāngarau. Kei te pai noa iho mēnā ka paku hapa ngā otinga.

Hei tauira:

Te tapeke o te moni penapena i ia wiki

Mikaere: 35% o te $790 = $276.50 

 o te 850 = $340

Tapeke = $616.50 

Ngā whakapaunga

E pātata ana ki te 90 ngā rangi i ngā marama e 3. Tangohia te 3 wiki e hāerere ana mā runga pahi, ko te 69 rangi tērā e noho atu ana ki Ingarangi.

Te tapeke o te moni e hiahiatia ana

Utu wakarererangi + Whakapaunga ā-rangi + Utu pahi

= ($2875 x 2) + ($240 x 69) + ($4056 x 2)

= $30,422

Te wā e oti ai te penapena moni

$30,422 ÷ $616.50 = 49.3 weeks


	E tutuki ai te taumata o te kairangi, ka whakamahi whakaaro tau whaitake te ākonga hei whakaoti i tēnei ngohe, me te whai wāhi mai o te whakaaro waitara whānui. Arā:

· te waihanga rautaki hei tūhura, hei whakaoti rānei i tēnei rapanga;
· te tautohu i ngā huatau e hāngai ana ki te horopaki; 
· te whakaputa i tētahi raupapatanga whakaaro arorau, i tētahi hāponotanga rānei
· te hanga whakawhānuitanga;

me te whakamahi kīanga pāngarau tika, te whakawhitiwhiti rānei i te aroā pāngarau.
Mēnā ka whakaputaina e te ākonga tana otinga, engari kāore i te mārama ngā whakawhitinga whakaaro, kāore rānei i whakaaturia te aroā pāngarau hōhonu, ko te ‘kaiaka’ te whiwhinga nui rawa e taea ana.

Hei tauira:

I roto i āna whakamārama, me āta whakaatu e te ākonga te whakamahinga tika o ngā waeine me te whakaawhiwhi ki runga i te maha o ngā wiki penapena moni:
Whakawehea te moni e hiahiatia ana ki te moni hei penapena i ia wiki 

= $30,422 ÷ $616.50

= 49.3 wiki
= 50 wiki (te whakaawhiwhinga ki runga)

Koinei ētahi āhuatanga hei whakaatu mā te ākonga i tōna whakaaro waitara whānui:

· Te whakaawhiwhi ki te $20 e pātata ana;
· Ngā whakapaunga moni i te wā e hāerere ana rāua mā runga pahi i whenua kē; 
· Te taurangitanga o te pāpātanga whakawhiti moni (arā, ka piki ka heke i ia rangi);
· Te tauirangitanga o te maha o ngā rangi kei roto i ētahi marama e toru;
· Te rerekē o te moni penapena a tēnā me tēnā hei utu i tā rāua hararei, me te tōkeke o tērā.

